
REFLEKSIV KOʻNIKMАLАRNI 
SHАKLLАNTIRISH METODIK 
MUАMMO SIFАTIDА

Rаxmonovа Irodа Sаmijonovnа
University of Business аnd Science
Mаktаbgаchа-boshlаng‘ich tа’lim vа jismoniy tаrbiyа
kаfedrаsi o‘qituvchisi

Annotatsiya: Mazkur maqolada maktabgacha ta’lim yoshidagi bolalarda refleksiv ko‘nikmalarni shakllantirishning metodik 
asoslari keng va chuqur tahlil qilingan. Refleksiv ko‘nikmalarni rivojlantirish jarayoni bolalarning o‘z xatti-harakatlarini tahlil 
qilish, anglash, o‘z-o‘zini baholash va xulosa chiqarish qobiliyatlarini shakllantirishga qaratilgan pedagogik jarayon sifa-
tida qaraladi. Tadqiqotda refleksiya tushunchasi, uning psixologik-pedagogik mohiyati, metodik yondashuvlar, maktab-
gacha yoshdagi bolalarda refleksiv ko‘nikmalarni rivojlantirishning bosqichlari hamda pedagogik texnologiyalarning o‘rni 
va ahamiyati batafsil yoritilgan. Shuningdek, maqolada o‘rganilgan nazariy hamda amaliy materiallar asosida refleksiv 
ko‘nikmalarni shakllantirishga yo‘naltirilgan amaliy mashg‘ulotlar, interaktiv o‘yinlar va psixologik treninglar tavsiya qi -
lingan.

Kalit so‘zlar: refleksiya, refleksiv ko‘nikmalar, maktabgacha ta’lim, metodik muammo, pedagogik texnologiyalar, inter-
aktiv usullar, o‘z-o‘zini baholash, psixologik treninglar, rivojlanish bosqichlari, amaliy mashg‘ulotlar.
Abstract: This article comprehensively and deeply analyzes the methodological foundations for developing reflexive 
skills in preschool children. The process of developing reflexive skills is considered as a pedagogical process aimed 
at forming children’s abilities to analyze their actions, become aware of them, self-assess, and draw conclusions. The 
study covers the concept of reflection, its psychological and pedagogical essence, methodological approaches, stages of 
developing reflexive skills in preschoolers, as well as the role and importance of pedagogical technologies. Furthermore, 
based on the studied theoretical and practical material, practical exercises, interactive games, and psychological training 
aimed at developing reflexive skills are proposed.

Key words: reflection, reflexive skills, preschool education, methodological problem, pedagogical technologies, interac-
tive methods, self-assessment, psychological training, stages of development, practical exercises.
Аннотация: В данной статье всесторонне и глубоко проанализированы методические основы формирования 
рефлексивных навыков у детей дошкольного возраста. Процесс развития рефлексивных навыков рассматри-
вается как педагогический процесс, направленный на формирование у детей способности анализировать свои 
действия, осознавать их, оценивать себя и делать выводы. В исследовании освещены понятие рефлексии, её 
психолого-педагогическая сущность, методические подходы, этапы развития рефлексивных навыков у дошколь-
ников, а также роль и значение педагогических технологий. Кроме того, на основе изученного теоретического и 
практического материала предложены практические занятия, интерактивные игры и психологические тренинги, 
направленные на развитие рефлексивных навыков.

Ключевые слова: рефлексия, рефлексивные навыки, дошкольное образование, методическая проблема, педа-
гогические технологии, интерактивные методы, самооценка, психологические тренинги, этапы развития, практи-
ческие занятия.

KIRISH
Zamonaviy pedagogikada bolalarni mustaqil, ijodiy va intellektual faol shaxs sifatida shakllantirish muhim 

vazifalardan biri hisoblanadi. Ayniqsa, maktabgacha ta’lim yoshidagi bolalarda refleksiv ko‘nikmalarni rivojlanti-
rish ularning o‘z faoliyatini tahlil qilish, xatolarini anglash va ularni tuzatish, shuningdek, o‘z bilim va harakatlarini 
muhokama qilish qobiliyatini shakllantirishda katta ahamiyatga ega. Refleksiya bolalarga nafaqat o‘qish jarayonida, 
balki hayotning turli sohalarida mantiqiy fikrlash, tanqidiy baholash va o‘zini o‘zi boshqarish qobiliyatini beradi. 
O‘zbekiston Respublikasida maktabgacha ta’lim tizimini takomillashtirish bo‘yicha 2029-yilda qabul qilingan 
“Maktabgacha ta’lim va tarbiya to‘g‘risida”gi Qonun1 va 2022-yildagi Milliy taraqqiyot strategiyasi [2] bolalarning 

1  https://lex.uz/docs/-4646908 

intellektual va ijtimoiy rivojlanishiga alohida e’tibor qaratmoqda. Shuningdek, “Ilk qadam” davlat dasturi va 
2023-yilda joriy etilgan yangi pedagogik standartlar maktabgacha yoshdagi bolalarda kognitiv va refleksiv 
qobiliyatlarni shakllantirishning ustuvor vazifalari sifatida belgilab berilgan [3].

Bugungi kunda maktabgacha ta’lim tashkilotlarida refleksiv ko‘nikmalarni shakllantirish metodikasi hali 
yetarlicha o‘rganilmagan va tizimli ishlab chiqilmagan muammolardan biri hisoblanadi. Pedagogik amaliyotda 
refleksiyani rivojlantirishga qaratilgan yondashuvlar ko‘pincha tizimsiz yoki fragmentar tarzda qo‘llanilmoqda, 
bu esa bolalarning rivojlanishida samaradorlikning pasayishiga olib keladi. Shu sababli, maktabgacha yosh-
dagi bolalarda refleksiv ko‘nikmalarni shakllantirishning ilmiy asoslangan metodikasini ishlab chiqish va uni 
amaliyotga tatbiq etish dolzarb pedagogik masala sifatida qaralmoqda. Ushbu maqolada maktabgacha ta’lim 
yoshidagi bolalarda refleksiv ko‘nikmalarni shakllantirishning nazariy asoslari, metodik muammolar va ularni 
hal etish yo‘llari tadqiq qilinadi. Refleksiv faoliyatning psixologik-pedagogik jihatlari, bolalarning yosh xususiyat-
lari va ularga mos metodik yechimlar tahlil etiladi. Tadqiqot natijalari maktabgacha ta’lim tashkilotlarida refleksiv 
ko‘nikmalarni rivojlantirish samaradorligini oshirishga yordam beradi.

MAVZUGA OID ADABIYOTLAR SHARHI
Maktabgacha ta’lim yoshidagi bolalarda refleksiv ko‘nikmalarni shakllantirish pedagogika, psixologiya va 

ta’lim metodologiyasi sohalarida muhim masalalardan biridir. Ushbu mavzu bo‘yicha tadqiqotlar ko‘plab olimlar 
tomonidan amalga oshirilgan bo‘lib, ularning natijalari bolalarning o‘zini o‘zi anglash, ijtimoiy munosabatlarni 
rivojlantirish va muammolarni hal qilish ko‘nikmalarini ta’minlashda refleksivlikning ahamiyatini ta’kidlaydi.

S. S. Tomilov o‘z tadqiqotlarida maktabgacha ta’lim yoshidagi bolalarning refleksiv ko‘nikmalarini rivoj-
lantirish uchun innovatsion ta’lim metodlarini joriy etish zarurligini ta’kidlagan [4]. U, shuningdek, bolalar bilan 
ishlashda interaktiv usullar va o‘yinlar orqali refleksiv jarayonlarni rag‘batlantirish imkoniyatlarini o‘rgangan. 
X. M. Qodirovning tadqiqotlari esa refleksiv ko‘nikmalarni rivojlantirishda o‘z-o‘zini anglash va o‘z ehtiyojlarini 
belgilashning muhimligini ta’kidlaydi [5]. U bolalarning o‘z fikrlarini ifoda qilish va o‘z hissiyotlarini tushunishlari 
orqali o‘zlarining o‘sishlariga hissa qo‘shishini namoyish etadi. Bu jarayonda, maktabgacha ta’lim muassasala-
rida ta’lim jarayonini tashkil etishda shaxsga yo‘naltirilgan yondashuv muhimligini ko‘rsatadi.

A. A. Zainullin maktabgacha yoshdagi bolalarda refleksiya ko‘nikmalarini rivojlantirish uchun psixologik-o‘yin 
faoliyatini qo‘llash haqidagi tadqiqotlar olib bordi. U bolalar bilan boshqarilmaydigan va muammoning echimida 
erkinlik berish muhimligini hamda o‘zlarini tanitishga, o‘z hissiyotlariga e’tibor berishga ko‘maklashuvchi 
sharoitlarni yaratish zarurligini ta’kidlaydi [6]. Bundan tashqari, P. S. Djangirov ta’lim muassasalari uchun 
refleksiv ko‘nikmalarni shakllantirish dasturlari, metodik qo‘llanmalar va maqolalar ustida ishlagan bo‘lib, bu 
sohada amaliy tajribalarni o‘rganish g‘oyasi juda muhim ekanligini ko‘rsatadi [7]. Maktabgacha ta’lim tizimida 
bolalarni o‘zaro hamkorligi orqali o‘z fikrlarini bildirishlari va o‘zlarini ifoda qilishlari uchun qulay muhit yaratish 
istiqbolida ko‘plab loyihalar amalga oshirilmoqda.

Maktabgacha ta’lim yoshidagi bolalarda refleksiv ko‘nikmalarni shakllantirish muammosi ko‘plab olimlar 
tomonidan tadqiq qilingan va bu sohada har tomonlama rivojlanish uchun interaktiv metodlar, psixologik o‘yinlar 
va shaxsga yo‘naltirilgan yondashuvlar zarurligi ta’kidlanmoqda. Ushbu tadqiqotlar, kelgusida faoliyatlarimizni 
yanada rivojlantirishga yordam beradi va bolalarning muammolarni hal qilish, o‘z fikrlarini ifoda etish ko‘nikma-
larini mustahkamlashda yo‘nalish belgilari sifatida xizmat qiladi.

TADQIQOT METODOLOGIYASI
Ushbu tadqiqotning maqsadi maktabgacha ta’lim yoshidagi bolalarda refleksiv ko‘nikmalarni shakllantirish 

jarayonini o‘rganish va uning metodik asoslarini ishlab chiqishdir. Tadqiqot quyidagi metodologik yondashuv-
larga tayanilgan holda amalga oshiriladi: Tadqiqot sifat va miqdoriy usullarni o‘z ichiga olgan aralash usul 
asosida olib boriladi. Bu yondashuv bolalarning refleksiv ko‘nikmalarini o‘rganish va baholashda kengroq va 
chuqur ma’lumotlar to‘plash imkoniyatini taqdim etadi. Kvalitativ usullar orqali fokus-guruh tahlillari va inter-
vyular, miqdoriy usullar orqali esa anketalar va psixologik testlar o‘tkaziladi.

Ishtirokchilar maktabgacha ta’lim yoshidagi bolalar (5–7 yosh) bo‘ladi. Bunda 3 ta maktabgacha ta’lim 
muassasasidan 60 nafar bola tanlab olinadi. Ishtirokchi bolalar tasodifiy tanlov usuli yordamida aniqlanadi, 
hamda ularning ota-onalari va pedagoglari tomonidan ma’lum shartlar asosida ro‘yxatdan o‘tkaziladi.

Ma’lumot to‘plash usullari quyidagilardan iborat:
• Kuzatish: bolalarning o‘yinga asoslangan faoliyatlarida reflektiv faoliyatlarini o‘rganish maqsadida kuza-

tuvlar o‘tkaziladi.
• Anketalar va testlar: ota-onalar va murabbiylar uchun refleksiv ko‘nikmalarning muvaffaqiyatini baho-

lashga qaratilgan maxsus anketalar ishlab chiqiladi.

• Tajriba guruh tahlillari: o‘zaro munosabatlar va muammolarni hal qilish jarayonida bolalarni faol ishtirok 
ettiruvchi fokus-guruhlar tashkil etiladi. Ushbu usul bolalarning fikrlash jarayonlari va refleksiv ko‘nikmala-
rini chuqur o‘rganishga yordam beradi.
Kvalitativ ma’lumotlar mazmunli tahlil usuli yordamida bolalarning fikrlari va hissiyotlarini sinchiklab 

o‘rganish orqali to‘g‘ri talqin etiladi. Miqdoriy ma’lumotlar uchun esa statistik usullar, jumladan, dispersiya, 
korrelyatsiya va t-testlar kabi metodlar qo‘llaniladi.

Tadqiqot jarayonida refleksiv pedagogika, o‘yin metodologiyasi va yosh psixologiyasi kabi nazariy 
yondashuv lardan foydalaniladi. Ushbu yondashuvlar yordamida bolalarning o‘zaro munosabatlarini rivoj-
lantirish va o‘z fikrlarini ifoda etish ko‘nikmalarini shakllantirish uchun qulay muhit yaratish maqsad qilinadi. 
Tadqiqotda ishtirok etuvchi bolalar va ularning ota-onalaridan ruxsatnoma olish jarayonlariga qat’iy rioya qilinadi. 
Shu ningdek, ishtirokchilarning maxfiyligi va shaxsiy ma’lumotlarining himoyasi ta’minlanadi. Ushbu metodo-
logik yondashuvlar maktabgacha ta’lim yoshidagi bolalarda refleksiv ko‘nikmalarni shakllantirish jarayonini 
chuqur o‘rganishga yordam beradi va amaliy tavsiyalar hamda metodlarni ishlab chiqishda asosiy platforma 
bo‘ladi. Tadqiqot natijalari nafaqat nazariy bilimlarni, balki amaliy tajribani ham yanada boyitishga qaratilgan.

TAHLIL VA NATIJALAR
Ushbu tadqiqotda maktabgacha ta’lim yoshidagi bolalarda refleksiv ko‘nikmalarni shakllantirish jara-

yonining tahlili bir nechta metodlar yordamida amalga oshirildi. Olingan ma’lumotlar tadqiqotning maqsadi va 
dolzarbligini hisobga olgan holda chuqur tahlil qilindi.

Kuzatuvlar davomida bolalarning o‘yin faoliyatidagi refleksiv ko‘nikmalari sezilarli darajada namoyon bo‘ldi. 
Bolalar o‘zaro muloqotda faol ishtirok etdi, o‘z hissiyotlarini ifodalashda va boshqa bolalar fikrini qabul qilishda 
ijobiy natijalarga erishdilar. Bu jarayonda ularning muammoni hal qilishga oid fikrlari va tashabbuslari yaxshi 
rivojlangan deb hisoblanadi. Kuzatuv natijalari bolalar o‘rtasidagi ijtimoiy lahzaning kuchayishini va reflektiv 
muhokamlarning kengayishini ko‘rsatdi.

Ota-onalar va murabbiylardan olingan anketalar natijalari tubdan tahlil qilindi. Anketa natijalari shuni 
ko‘rsatdiki, ishtirokchilar o‘z bolalarining refleksiv ko‘nikmalari mavjudligini aytdilar, ammo ko‘pchilik onalar va 
otalar bolalarning ijtimoiy ko‘nikmalari va o‘z fikrlarini ifodalashda yanada ko‘proq yordam bera olishlari kerak-
ligini ta’kidladilar. Test natijalari bolalarning o‘z-o‘zini anglash darajasining oshishi va o‘z ehtiyojlariga e’tibor 
berilishi bilan bog‘liq bo‘lgan ijobiy o‘zgarishlarni ko‘rsatdi.

Tajriba guruhida o‘tkazilgan muhokamalar bolalarning refleksiv ko‘nikmalarini rivojlantiruvchi muammolarni 
hal qilish jarayonida tajriba almashishlarini aks ettirdi. Ishtirokchilar fikr almashganida, o‘zaro tushunish va 
hamkorlikda ishlash ko‘nikmalari oshgani ko‘rindi. Bu bolalarning o‘zlarini ifodalashda va yangi fikrlarni qabul 
qilishda bir-birlariga yordam berishlariga sabab bo‘ldi. Tajriba guruh natijalari bolalar o‘rtasida muloqot va 
muvofiqlikni rivojlantirishda sinfdagi kimyoviy va shaxsiy muhit o‘rtasidagi muvozanatni yanada kuchaytirdi.

Olingan ma’lumotlar umumiy ravishda bolalarda refleksiv ko‘nikmalarni shakllantirish jarayonining samara-
dorligini ko‘rsatdi. Tadqiqot natijalariga ko‘ra, ta’lim jarayonida joriy etilgan faol usullar, ayniqsa o‘yinlar va inter-
aktiv muhokamalar orqali bolalarning o‘zlarini anglash, o‘z fikrlarini ifodalash va boshqalar bilan munosabatlar 
o‘rnatish qobiliyatlari yaxshi rivojlanadi.

XULOSA VA TAKLIFLAR
Bolalarda refleksiv ko‘nikmalarni shakllantirish jarayoni samarali o‘tdi, bu ularning umumiy shaxsiy rivojla-

nishiga ijobiy ta’sir ko‘rsatdi. Buning natijasida, bolalar o‘zaro munosabatlarda yanada faolroq va mustaqilroq 
bo‘lib qolishdi. Joriy etilgan faol va interaktiv yondashuvlar bolalarning o‘z-o‘zini anglash va hissiyotlarini ifoda-
lash ko‘nikmalarini rivojlantirish jarayonida muhim rol o‘ynadi. O‘yin asosidagi metodlar bolalar uchun murojaat 
etishga qulay muhitni yaratdi. Tadqiqot davomida bolalarning ijtimoiy ko‘nikmalari, shu jumladan, o‘z fikrlarini 
yetkazish va boshqalarni tinglash qobiliyatlari oshdi, bu esa ularning kelajakdagi ijtimoiy moslashishida muhim 
omil bo‘ladi. Kelgusida tadqiqotda inklyuziv ta’lim muassasalari va turli ijtimoiy qatlamlardan keluvchi bolalarni 
qamrab oluvchi strategiyalarni qo‘llash tavsiya etiladi. Buning natijasida, jozibador muhit yaratish imkoniyatlari 
kengayadi. 

Maktabgacha ta’lim muassasalarida o‘quv jarayoniga interaktiv o‘yinlar va amaliy mashg‘ulotlarni joriy etish 
taklif etiladi. Bu, bolalarning o‘z fikrlarini qurish va ularni boshqalar bilan baham ko‘rish ko‘nikmalarini kuchay-
tiradi. Ota-onalar va pedagoglarga bolalarda refleksiv ko‘nikmalarni rivojlantirishga qaratilgan seminarlar va 
tre ninglar o‘tkazilishi tavsiya etiladi. Bu, ularning bolalarga nisbatan yondashuvlarini yaxshilashga yordam 
beradi. Ta’lim dasturlarini zamonaviy talablar asosida yangilash zarur. Bu esa bolalarning refleksiv ko‘nikmala-
rini rivoj lantirishga xizmat qiluvchi zamonaviy metodlardan foydalangan holda amalga oshirilishi lozim.

